
 
 

24. januaari 2017 

 

 

Inatsisartut suleriaasiat § 37 naapertorlugu matumuuna Naalakkersuisunut apeqqutit imaattut 

saqqummiuppakka: 

 

Apeqqutit: 

1. Nunanit allanit  angallatit aamma kilisaatit nunatsinnut tulattartut nakkutigineqarne-

rat qanoq ingerlanneqartarpa? 

2. Nunanit allanit angallatinut aamma kilisaatinut nunatsinnut tulattartunut 

ilanngaaserisunit nakkutilliinerup ingerlanneqartarnera naammappa? 

3. Nunanit allanit angallatinut kilisaatinullu nunatsinnullu tulattartunut nakkutilliineq 

sukateriffiginiarneqarpa? 

4. umiarsualivissinermi pinngitsoorani ikiaroornartumik misissuiffigineqartarnissaat 

qanoq suliniuteqarfiginiarneqarpa ? 

(Inatsisartuni ilaasortaq Jens Immanuelsen, Siumut) 

 

Tunngavilersuut: 

 Ulluni makkunani kalaallit kilisaataanni ikiaroornartumik Islandimi nassaartoqarnera tusagassi-

utitigut malinnaavigaarput, tamannalu apeqqutissaqalersitsivoq nunatta avataanit angallatit 

nunatsinnukartartut kilisaatillu qanoq ililluni sukanganerusumik nakkutilliiffiginiarneqarnersut? 

 

Isumaqarpunga pisoq aallaavigalugu nunatsinnut tikittartut umiarsualivissiffiini sukanganerusumik 

nakkutigineqartariaqalersut, tamatigullu misissuiffigineqartarnissaat inatsisitigut pisussaaffiusumik 

aqqutissiuunneqartariaqalersoq. 

  

Akuersaarneqarsinnaanngilarmi ikiaroornartumik eqqussuineq inerteqqutaasoq isiginngitsuusaagin-

nassallugu, angallatinik piginnittut namminneq piumasaqarnerat naammanngitsoq pisup takutippaa,  

annerusumillu suleqataasariaqalerput umiarsuarni kilisaatinilu ikiaroornartumik nassaartoqarsimap-

pat eqqussuisoqartorlu paasineqarpat sooq aalisariutini piginnittunut kinguneqartittariaqalinginner-

pa? akisussaaffeqarpummi  piginnittutut ikiaroornartup akiorniarneqarnerani suleqataassallutik  

eqqussuineq inerteqqutaammat. 

 

Apeqquteqaatima ullut suliffiusut qulit iluanni akineqareersimanissaat kissaatigaara. 


